Ұсақ-түйек нәрселердің Құдайы

«Даналықтың бастауы — Жаратқан Иені
Терең қастерлеп, Оған мойынсұну,
Һәм ақыл-парасат — Киелі Құдайды
Және Оның еркін жақыннан тану.»
(Нақыл сөздер 9:10)

Бір жерге қатты кешігіп келе жатқанда бос көлік тұрағы табылуы сияқты ұсақ-түйек нәрселер туралы Құдайға мінажат ете аламыз ба? 

Көптеген адамдар Құдай олардың басқаларға жасаған қиянатын, өзімшілдігін немесе қатыгездігін байқамайтын және оның салдары бар екенін түсінбейтін сияқты өмір сүреді. Тіпті кейбір мәсіхшілер Құдай тек маңызды нәрселер туралы ғана ойлайды деп сенуі мүмкін. Алайда Құдай құдіретті және Ол біздің өміріміздің барлық салаларына терең мән береді.

Исаға сенуші, жалғызбасты Мария есімді әйел, Құдай оның өмірінің ұсақ-түйектеріне мән бермейді, Ол тек үлкен, маңызды мәселелерге ғана назар аударады деп ойлады. Сондықтан, пәтерақыны төлеуге қиналса да, бұл мәселе Құдай үшін тым кішкентай деп ойлап, сол туралы Құдайдан ешқашан көмек сұраған емес. Бір күні Марияның досы оған «Құдай маған мұны саған беруім керек деп айтты» деп, пәтерақыны төлеу үшін керекті 23 доллары бар конвертті берді. Бұл оқиға Марияның сенімін арттырып, Құдайдың сүйіспеншілігі оның өмірінің барлық салаларына, тіпті өмірінің соншалықты маңызды емес болып көрінетін салаларына таралатынын түсінді.
 
«Даналықтың бастауы — Жаратқан Иені Терең қастерлеп, Оған мойынсұну,» (Нақыл сөздер 9:10а) делінген, бұл Құдайдың біздің өміріміздегі барлық жағдайларды біліп, байқап, және барлығына мән беретініне сеніммен өмір сүру дегенді білдіреді. Жаратқан Иені Терең қастерлеп, Оған мойынсұну дегеніміз — Құдайға бет бұрып, Оның өміріміздегі ұсақ-түйектерге мән беретініне сену, сондай-ақ Құдай өміріміздің барлық салаларында, тіпті тұрақ орындарын табу сияқты күнделікті істерде көмек бергісі келетініне сену."




